
تایبــەت بــەم یارییــە و كەمیی كەســانی ئەكادیمی بۆ 
دروستكردن و پێگەیاندنی كچان و كەمی ئەنجامدانی 

پاڵەوانێتییە.
* لە هیچ یانەیەك گرێبەستت پێشكەش كراوە؟

- لە ئێستادا یاریزانی یانەی ئافرۆدێتم و بەردەوامم 
لەو یانەیە و بە نیازی جێهێشتنی یانەكەش نیم.

* بۆ داهاتووی خۆت وەكو كچە یاریزانێك بەنیازی 
چیت؟

- بــۆ داهاتــووم پشــت بەخــوا پلانــم زۆرە و نیــازم 
خزمەتكردنــی وەرزشــی كچانە بەگشــتی و بەتایبەتی 

بگەمە ئاستێكی نێودەوڵەتی لە بواری راهێنەری.
* لەگــەڵ ئــەوەی یانــەكان پشــت بــە ڕاهێنــەر و 

یاریزانی بیانی ببەستن؟
- نەخێــر، لەگــەڵ ئەوە نیم پشــت بــە یاریزانی بیانی 
ببەســترێت، بەڵام دەكرێت راهێنەری بیانی بهێنرێت بۆ 
ئــەوەی بــواری راهێنان بەرەو پێــش بچێت و راهێنەری 

خۆمن سوودیان لێ وەربگرن.
بەرپرســی  لایەنــی  بــۆ  پێشــنیارت  و  داواكاری   *

وەرزشی چییە؟
- داواكاری مــن و زۆربــەی یاریزانەكانیــش ئەوەیــە 
گرنگــی بــە وەرزشــی كچــان بدرێــت و بــە كردنــەوەی 
پاڵەوانیەتــی و سپۆنســەری كردنــی یانەكانــی تایبەت 
بــە كچــان و رێكخســتنی گەشــتی وڵاتانــی دەرەوە 
بــۆ وەرگرتنــی ئەزمــوون لێیانــەوە بۆ ئــەوەی بتوانرێت 

* ئاســتی یــاری تۆپــی فوتســاڵ لــە كوردســتان 
چۆن دەبینی؟

- ئاستی یاری فوتساڵ لە بەرەو پێش چوندایە لە 
چاو ساڵانی پێشوو.

* ئەنجامنەدانــی پاڵەوانیەتــی تــا چەنــد دەبێتــە 
هــۆكار بــۆ ئــەوەی ئاســتی ئــەم یارییــە بــەرەو پێش 

نەچێت؟
پاڵەوانیەتــی دەبێتــە  - بێگومــان ئەنجامنەدانــی 
و  یارییەكــە  نەچوونــی  بەرەوپێــش  لەســەر  هــۆی 

گرنگیی یارییەكەش كەم دەبێتەوە.
* پێت باشــە چی بكرێت بۆ ئەوەی یاری تۆپی 

فوتساڵی كچان بەرەوپێش بچێت؟
-یــاری تۆپــی فوتســاڵی كچــان لە ئێســتادا زۆر 
بەرەوپێش چووە، بەڵام ماومانە و پێویســتە گرنگی 
زیاتری پێبدرێت، دەبێت لە خوێندنگا بنەڕەتییەكانەوە 
گرنگی بە دەرخســتنی كچــە بەهرەمەندەكان بدرێت 
و كردنەوەی فێرگەی تایبەت بەو یارییە لە ئاســتی 
منداڵییــەوە بــۆ ئەوەی لە داهاتوودا یاریزانی بەتوانا 
پێبگەن و دەبێت لەلایەن حكومەتەوە گرنگی تایبەت 

بەو فێرگانە بدرێت.
*گرفتــی یارییەكانــی تۆپــی فوتســاڵ زیاتــر لە 

چیدا دەبینی؟
- گرفتــی یارییەكــە بــە زۆری نەبوونی یاریگای 

دنیا سەباح یاریزانی تیپی فوتساڵی ئەفرۆدێت:

خەونی هەموو وەرزشكاری كوردە 
هەڵبژاردەی خۆمان هەبێت

دیمانە: كارزان كانەبی

خزمەتی زیاتری ئافرەتان بكرێت.
* خەونی وەرزشــیت وەكو یاریزانێك 

چییە؟
- خەونی وەرزشیم ئەوەیە بگەمە 
ئاســتێكی بــەرز لــە یاریكردندا و 
لــە پاڵەوانێتیــە نێودەوڵەتییــەكان 

بەشداری بكەم.
ئەوەنیــت  بەهیــوای   *

هەڵبژاردەی كوردستان دابمەزرێ 
یاریزانانــی  لــە  بیــت  یەكێــك  تــۆش  و 

هەڵبژاردەكە؟
- خەونــی هەمــوو كچێكــی وەرزشــكاری كــوردە 
كوردســتان ببێتــە وڵات و هەڵبژاردەی خۆمان هەبێت 

و بگاتە هەڵبژاردەی خاكەكەی و یاری بۆ بكات.
* لە هەڵبژاردەی تۆپی پێی عێراق داواكراوی؟

- بەڵێ، بەڵام بەهۆكاری تایبەتی نەمتوانی بڕۆم.
* بەچ یاریزانێكی جیهانی سەرسامیت؟

- بە یاریزانان رۆنالدینهۆ و زێدان و ئینێستا.
* ئەگەر شتێكت ماوە لە كۆتاییدا؟

- سوپاسی باوك و دایكم بكەم، بەتایبەتی ئەوان 
هۆكاری ســەركەوتنی منن لە ژیانی وەرزشــیم و 
سوپاســی گۆڤــاری گوڵان دەكەم كــە یاریزانەكان 
بەسەر دەكەنەوە، بەم بەسەر كردنەوەیەش خزمەتێك 
بە وەرزشی كچان دەگەیێنن. هیوای سەركەوتنتان 

بۆ دەخوازم.

یانەی وەرزشیی ئەفرۆدێت یەكێكە لەو یانانەی كە تایبەتە 
تیپی تۆپی  و  لە شاری سلێمانی  ئافرەتان  یارییەكانی  بە 

بەهێزەكانی  هەرە  تیپە  لە  یەكێك  یانەكەش  دەستی 
سەر ئاستی هەرێمی كوردستان و عێراقە كە خاوەنی 

یاریزانانی  كچە  و  شایستە  ئەنجامی  چەندین 
بەتواناكانی  یاریزانە  لە  یەكێك  بەتوانایە، 
كە  محەممەدە  گەردان  یاریزان  كچە  یانەكەش 
و  چەمچەماڵە  شاری  1993ی  ساڵی  لەدایكبووی 
قوتابی كۆلێژی پەروەردەی وەرزشییە لە زانكۆی 

سلێمانی. ئەو یاریزانە بە ئاستە بەرزەكەی هەموو 
لایەكی سەرسام كردووە كە خاوەنی چەندین ئەنجامی 

نایابی  خولی  هەردوو  لە  یانەكەی  لەگەڵ  شایستەیە 
تۆپی پێی كوردستان و عێراق، پێشووتریش بۆ هەریەك 
لە  نوێ  سیروانی  و  ئاشتی  و  چەمچەماڵ  یانەكانی  لە 

یاری  مەیدان  و  گۆڕەپان  و  فوتساڵ  یاری  هەردوو 
كردووە، ئێمەش لە نزیكەوە چەند پرسیارێكمان 

وەڵامی  بەمجۆرە  ئەویش  كرد،  ئاراستەی 
پرسیارەكانی گۆڤاری گوڵانی دایەوە.

رۆژنامەیەكی ئیســپانیا ئاشــكرایكرد، كە ئەندرێس ئینێستای یاریزانی 
هێڵی ناوەڕاســتی یانەی بەرشــلۆنە بەنیازە لە كۆتایی وەرزی ئەمســاڵدا 

ریزەكانی یانە كەتەلۆنییەكە جێبهێڵێت.
رۆژنامەی گۆڵی ئیســپانی رایگەیاند، ئینێســتا یاریزان لیۆنێل مێســی 
ئــاگادار كردووەتــەوە، كە لەكۆتایی ئــەم وەرزەدا دەیەوێت ریزەكانی بلوگرانا 

جێبهێڵێت.
هەمــان رۆژنامــە بــاس لــەوە دەكات كــە ئینێســتا گوتوویەتــی: لەگــەڵ 
بەدەستهێنانی نازناوی لیگای ئەمساڵ بەبێ بیركردنەوە بەرشلۆنە جێدەهێڵم.

ناوبراو لەم كۆتاییانەدا لەگەڵ ئیدارەی یانەكەی هەندێك كێشەی بچووكی 
هەبووەو پێدەچێت هۆكارێك بێت بۆ ئەوەی ریزی یانەكەی جێبهێڵێت.

بەگوێرەی چەند زانیارییەك پێدەچێت ئینێستا ئارەزوو بكات هاوشانی داڤید 
ڤیای هاوڕێی و هێرشبەری پێشووی یانەی بەرشلۆنە لە یانەی نیویۆرك سیتی 

ئەمەریكی یاری بكات.
كوڕەكەی لاماســیا لەگەڵ بلاوگرانا و هەڵبژاردەی ئیســپانیا چەندین نازناوی 
گەورە و نێودەوڵەتی بەدەســتهێناوەو جێ پەنجەی دیاری لە مێژووی تۆپی پێدا 

نەخشاندووە.

ئینێستا كاتی 
رۆیشتنی لە بەرشلۆنە ئاشكراكرد

دیگــۆ ئەرمانــدۆ مارادۆنــای ئەفســانەی ئەرژەنتییەنیــەكان رەخنــەی تونــد لــە یەكێتی تۆپــی پێی جیهان 
دەگرێت سەبارەت بەلابردنی سزاكەی لیۆنێل مێسی هاونیشتمانی.

لە لێدوانێكی رۆژنامەوانیدا مارادۆنا ئاشكرایكردووە، كە مێسی شایستەی ئەوە بوو دوو یاریی رابگیرێت 
و نەدەبوو ئەو سزایەی لەسەر لاببرێت، چونكە كاری نەشیاوی كردووە.

مارادۆنا زیاتر باس لە بڕیارەكانی فیفا دەكات و دەڵێت ئەو كارەی كردوویانە نەگونجاوەو پێشێلی یاساكانی 
تۆپی پێیان كردووە.

مێسی بەهۆی بەكارهێنانی وشەی نەشیاو لە یاری هەڵبژاردەكەی بەرامبەر 
هەڵبــژاردەی چیلــی لــە رۆژی 24ی ئازاری رابــردوودا، لەلایەن یەكێتی 

تۆپی پێی نێودەوڵەتییەوە سزادراو بۆ چوار یاری راگیرا .
دواتر مێسی لە یاری رابردووی هەڵبژاردەكەی بەرامبەر بۆلیڤیا 

بەشــداری نەكرد و رۆژی هەینی رابردووش یەكێتی تۆپی پێی 
نێودەوڵەتــی لەســەر داواكــەی یەكێتــی تۆپــی پێــی ئەرژەنتین بە 

بڕیارەكەیدا چووەوە و سزاكەی سەر مێسی هەڵگرت.
هەڵبــژاردەی ئەرژەنتیــن لــە ئێســتادا بەكۆكردنــەوەی 22 خاڵ 
لــە پلــەی پێنجەمــی پاڵاوتنەكانی كیشــوەری ئەمریكای 
باشــوور بــۆ گەیشــتن بــۆ مۆندیالــی 2018ی 
داهاتــووی  یــاری  چــوار  و  رووســیایە 
یەكلاكەرەوە و چارەنووسساز دەبێت.

مارادۆنا هێرشەكانی بۆ سەر 
مێسی و فیفا دەستپێكرد

مانای وشەی )هەلە مەدرید( بزانە

هاندەرانــی ریــاڵ مەدریــد لــە هــەر شــوێنێكی دنیــادا بن 
لەگــەڵ ســەركەوتنەكانی ئــەو یانەیــەدا دروشــمی )هەلــە 

مەدرید( دەڵێنەوە، بەتایبەت ئیسپانییەكان.
زۆرێــك لــە هانــدەرە عەرەبەكانیش ئەو وشــەیە دەڵێنەوە وا 
لێی تێگەیشتوون، كە بەمانای )سڵاو مەدرید( دێت، بەڵام 
لەبنەڕەتدا و بە زمانی ئیسپانی هەلە مەدرید بەمانای )بۆ 

پێشەوە مەدرید( دێت.
وشەی هەلە لە زمانی ئیسپانیدا بەمانای پشتگیریكردن، 
یــان بــۆ پێشــەوە دێــت و دروشــمی بــۆ پێشــەوە مەدریدیــان 

كردووەتە سنبولی یانە مەدریدییەكە.

بەیار ئەبوبەكر 
گازی باكووری هەڵبژارد

عەلی كاكە مینە خزمەتی كەركووك دەكات

بەیار ئەبوبەكر یاریزانی لاوی پێشووی یانەی دهۆك و ئەم وەرزەش لەگەڵ 
یانــەی زێرەڤانــی لــە خولــی نایابــی كوردســتان یاری بــۆ یانەكــەی بادینان 
كردووە، بەڵام بەهۆی داواكاری زۆری لەلایەن یانەكانی خولی عێراقی تاكو 
ئێستا هیچ بڕیارێكی لەسەر وەرزی داهاتوو نەداوە، چونكە خولی كوردستان 
ماوەیەكــی كەمــە كۆتایــی هاتــووە، بــەڵام یانــەی گازی باكوور بــەردەوام 
هەوڵی ئەوەیان داوە ئەم یاریزانە رازی بكەن و دواجاریش سەركەوتوو بوون 
لــە گواســتنەوەی ئەم یاریزانە، لەم بارەشــەوە بەیــار ئەبوبەكر بۆ گۆڤاری 
گوڵان گوتی: »من ئەمســاڵ تەنیا لە خولی كوردســتان یاریم بۆ یانەی 
زێرەڤانــی كــردو نەمانتوانی ســەركەوین بۆ چوارگۆشــەی زێڕینی خولی 
كوردســتان، ئێســتا بەفەرمــی گرێبەســتم لەگــەڵ یانــەی گازی باكــوور 
مۆركــردووە و تەنیــا بــۆ ئــەو یارییانــەی خولــی پلــە یەكــی عێراقی.« 
گوتیشــی: »لەســەر داوای كاپتن عەبدوللا چوومەتە بۆ ئەم یانەیە و 
تەنیــا لــە خولــی پلە یەكی عێراق یاری دەكەم و ئێســتاش تیپەكەمان 
ســەركەوتووە بــۆ قۆناخــی داهاتــوو، منیش هەموو هەوڵێــك دەدەم بۆ 
ئەوەی تیپەكە سەربكەوێت بۆ خولی نایابی عێراقی.« لەبارەی بڕی 
گرێبەستەكەشــی گوتی: »بۆ یارییەكانی ئەم وەرزی خولی 
پلە یەكی عێراقی گرێبەستم كردووە و بڕەكەشی 15 
ملیــۆن دینارە، بەهیــوای ئەوەم بتوانم هاوكارێكی 
باشــی یانەكە بم بۆ ســەركەوتنیان بۆ خولی پلە 

نایابی عێراق.«

خولی نایابی یانەكانی كوردســتان لە وەرزی ئەمســاڵ چەندین هێرشــبەری لاوی تێدا بە دیار كەوت كە كێبڕكێیان لە 
ســەر بەدەســتهێنانی نازناوی گۆڵكاری خولەكەیان دەكرد، یەكێك لە یاریزانە لاوەكانی ئەم وەرزەش عەلی كاكە مینەی 
یاریزانی لاوی یانەی شێروانەی گەرمیان بوو، ئەم گۆڵكارە ئەمساڵ لەگەڵ دەستپێكی خولەكە بڕیاری بەدەستهێنانی 
نازناوی گۆڵكاری خولی كوردستانی دابوو، توانیشی خەونەكەی بێنێتەدی، لەم بارەشەوە عەلی كاكەمینە بۆ گۆڤاری 
گوڵان گوتی: »خولی كوردستان ئەمساڵ زۆر بەهێز بوو، ساڵ بەساڵیش خولەكە زیاتر بەهێز دەبێت، چونكە یانەكانی 
زیاتر كێبڕكێ دەكەن لەســەر نازناوەكە، جگە لەوەش چەندین یاریزانی لاو كێبڕكێی ئەنجامی شایســتە و باشــترینەكانیان 
دەكــرد، منیــش لــە پــاڵ هەمــوو یاریزانانی یانەكە توانیــم نازناوی گۆڵكاری خولی كوردســتان بــە تۆماركردنی 9گۆڵ 
بەدەســتبهێنم، ئەوەش بۆ من دەســتكەوتێكی گەورەی وەرزشــییە لە ژیانم كە لە پاڵ ئەم هەموو یاریزانە توانیم نازناوەكە 
بهێنمەوە كەلار، سوپاسی هاوڕێیەكانم دەكەم كە پاڵپشت و هاوكارم بوون، جگە لەوەش من ئێستا گرێبەستم لەگەڵ یانەی 
گازی باكوور كردووە، بۆ ئەوەی خزمەتیان بكەم لە خولی پلە یەكی عێراق، بۆیە حەزیشم كرد یاری بۆ ئەم یانەییە بكەم، 
چونكە لە شــاری كەركووكە و حەزم كردووە هەر شــتێك پێشــكەش بەم شــارە بكەم.« لە بارەی گرێبەســتی دیكەش عەلی 
گوتی: »چەندین گرێبەســتم پێشــكەش كرا بوو لەلایەن چەندین یانەی عێراق و كوردســتان، بەڵام من ئێســتا 
تەنیــا یــاری بــۆ یانــەی گازی باكــوور دەكەم و لەگەڵ هیچ یانەیەك قســەم نەكــردووە و تازە خولی 
كوردستان كۆتایی هاتووە، قسەكردن بۆ یاریكردن هێشتا كاتی نەهاتووە، بەهیوای ئەوەم بتوانم 
خزمەتێك پێشكەش بە وەرزش بكەم، خۆیشم بە شایستە دەزانم كە نازناوی گۆڵكاری خولی 

كوردستانم بەدەست هێناوە.«

 یانەی دهۆك خۆی نوێ دەكاتەوە
تیپــی تۆپــی پێــی یانەی دهــۆك كە قەیرانــی دارایی 
رێگەی نەدا بە كۆمەڵێك ئەســتێرەی شارەكەی كێبڕكێ 
لەگــەڵ یانــە گەورەكانی عێراق بــكات، بۆیە بەناچاری 
بڕیاری پاشەكشەكردن لە خولە گەورەكەی عێراق دەدەن، 
جگە لەوەش تیپەكە ئەمساڵ دوچاری شكستێكی دیكە 
هات، ئەویش دابەزین بوو لە خولی نایابی كوردستان بۆ 
خولی پلە یەكی كوردســتان، ئێســتاش تیپەكە بەرنامەی 
خۆی هەیە بۆ هەستانەوەی تیپەكەیان لە هەردوو خوڵ، 
لــەم بارەشــەوە محەممــەد عەلــی بەرپرســی راگەیاندنی 
یانــەی دهــۆك بــۆ گۆڤاری گوڵان گوتــی: » ئێمە لە 
خولی پلە نایابی عێراقین، چونكە هیچ كەسێك ئێمەی 
لــەوە ئــاگادار نەكردۆتــەوە كە بەشــداری خولەكە ناكەین 
لــە وەرزی نــوێ، بۆیــە ئێســتا بەرنامــە و پلانی خۆمان 
هەیــە و لەگــەڵ یەكێتــی تۆپی پێی عێراقیش قســەمان 
كــردووە، هەندێــك پارەی یاریزانە پیشــەگەرەكانمان لایە، 
ئەگەر پارەی ئەوان دابین بكەین، كێشــەكانمان چارەسەر 

دەبێــت.« لەبارەی دانــەوەی قەرزەكانیش عەلی گوتی: 
»ئێمە هەندێك زەویمان هەیە لە یانەی دهۆك ئێســتا لە 
هەوڵی ئەوەین لەگەڵ چەند كەسانێك وەبەرهێنان بكەین 
بــۆ ئــەوەی هێزێكــی دیكــە بدەینــە تیپەكــە.« لەبارەی 
دابەزینیــان بــۆ خولــی پلــە یەكی كوردســتانیش گوتی: 
»ئێستا تیپەكەمان هەڵوەشاوەتەوە، بەڵام بۆ وەرزی نوێ 
خولەكە ئێمە بە نەفەســێكی باشتر دێینەوە خولی عێراق 
و تیپێكــی نــوێ دروســت دەكەیــن و چەندیــن راهێنەری 
عێراقیش ئێستا لە سەر هێڵن بۆ ئەوەی ببەنە راهێنەری 
یانەكــە و یاریزانــی بەتوانــاش دەهێنین بۆ هەســتانەوەی 
تیپەكــە بەرنامــەی زۆریشــمان هەیــە بۆ ئــەوەی بتوانین 
گرنگیەكــی زیاتــر بەســەرجەم تیپەكانــی یانــەی دهۆك 
بدەیــن، ئێســتاش هــەر چەندە هیــچ یارییەكمــان نەماوە، 
چونكــە خولــەكان كۆتاییــان هاتــووە، بــەڵام بــە بەهێزی 
و  كوردســتان  خولەكانــی  ســەرجەم  بــۆ  دەگەڕێینــەوە 

عێراق.«

